
«Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	1. ՀՀ ֆինանսների նախարարություն

	14-03-2022թ.

	
	N 01/2-1/4187-2022

	1․ դիտողություններ և առաջարկություններ չկան:

	Ընդունվել է։  

	[bookmark: _Hlk69199583]2. ՀՀ պետական եկամուտների կոմիտե

	 11-03-2022թ. 

	
	 N 01/3-2/15817-2022

	1. 1. Նախագծի 1-ին կետի 5-րդ ենթակետով նախատեսվում է, որ ապրանքների  ներմուծման սկզբնաժամկետը չի կարող լինել ավելի շուտ, քան Որոշման հավելվածի 13-րդ կետով նախատեսված հայտի՝ Հայաստանի Հանրապետության էկոնոմիկայի նախարարություն ներկայացման հաջորդ օրը: Մաքսային մարմինների կողմից նշված պայմանի պահպանման նպատակով առաջարկում ենք յուրաքանչյուր անգամ անձի կողմից ներկայացված հայտը բավարարելու և արտոնությունը կիրառելու մասին Հայաստանի Հանրապետության կառավարության որոշման մեջ ներառել նաև հայտի ներկայացման օրվա վերաբերյալ տեղեկատվությունը:  	








2. Նախագծի 1-ին կետի 9-րդ ենթակետում նշված «մեկօրյա ժամկետում» բառերը առաջարկում ենք փոխարինել «մեկ աշխատանքային օրում» բառերով:
3. Նախագծի ամփոփաթերթում նշված է, որ Հայաստանի Հանրապետության պետական եկամուտների կոմիտեի 20.01.2022թ. N01/3-2/3882-2022 գրության 2-րդ կետով ներկայացված առաջարկն ընդունվել է, մինչդեռ Նախագծի 1-ին կետի 13-րդ ենթակետով նախատեսվող` Որոշման Ձև N 4-ի նոր խմբագրության մեջ առկա չէ ապրանքների անվանման և ԱՏԳ ԱԱ ծածկագրի միջև անհամապատասխանությունների դեպքում ծածկագրերի՝ կողմնորոշիչ բնույթ կրելու և ապրանքների անվանումներով առաջնորդվելու անհրաժեշտության վերաբերյալ դրույթ: Հաշվի առնելով նշվածը` առաջարկում ենք Որոշման Ձև N4-ի նոր խմբագրության մեջ կատարել համապատասխան լրացում:

	Ընդունվել է մասնակի։ Հաշվի առնելով, որ արտոնություն տրամադրելու  մասին որոշման նախագծում սահմանվելու է ապրանքների ներմուծման ժամանակահատվածը, հետևաբար սահմանվելու է նաև սկզբնաժամկետը, որը սույն նախագծի ընդունումից հետո չի կարող լինել ավելի շուտ քան հայտի ներկայացման հաջորդող օրը, ուստի արտոնություն տրամադրելու որոշման նախագծի մեջ հայտի ներկայացման  օրվա մասին դրույթ նախատեսելը համարում ենք ոչ նպատակահարմար, սակայն այդ տեղեկատվությունը կներառվի արտոնություն տրամադրելու որոշման նախագծի հիմնավորման մեջ։

Ընդունվել է։

Ընդունվել է։

	3․ ՀՀ արդարադատության նախարարություն
	29-03-2022թ

	
	N /27.3/12917-2022

	[bookmark: _Hlk99544878]  1. «Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետն առաջարկում ենք շարադրել հետևյալ խմբագրությամբ.«2-րդ կետի 3-րդ ենթակետի վերջում դրված վերջակետը փոխարինել միջակետով:»
 2. Նախագծի 1-ին կետի 2-րդ ենթակետում «խմբագրությամբ» բառն անհրաժեշտ է փոխարինել «բովանդակությամբ» բառով:
 3. Նախագծի 1-ին կետի 5-րդ ենթակետով նախատեսված լրացումը խնդրահարույց է հետևյալ նկատառումներով՝ 
     Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման Հավելվածի (այսուհետ՝ Հավելված) 16-րդ կետի համաձայն՝ հայտը Հայաստանի Հանրապետության էկոնոմիկայի նախարարություն մուտքագրվելու օրվան հաջորդող հինգ աշխատանքային օրվա ընթացքում, եթե բացակայում են կարգով նախատեսված հայտի մերժման հիմքերը, Հայաստանի Հանրապետության էկոնոմիկայի նախարարության կողմից մշակվում է մաքսատուրքի արտոնության տրամադրման Հայաստանի Հանրապետության կառավարության համապատասխան որոշման նախագիծ (այսուհետ` որոշման նախագիծ) և ներկայացնում Հայաստանի Հանրապետության ֆինանսների նախարարություն, Հայաստանի Հանրապետության պետական եկամուտների կոմիտե, տվյալ ծրագիրն ընդգրկող տնտեսության ոլորտը համակարգող լիազոր պետական մարմին (այսուհետ` մարմիններ)` դիրքորոշման։
Որոշման նախագծի հետ միաժամանակ մարմիններին է ներկայացվում նաև հայտը։
Հավելվածի 17-րդ կետի համաձայն՝ մարմինները երեք աշխատանքային օրվա ընթացքում իրենց լիազորությունների շրջանակներում ուսումնասիրում են ներկայացված որոշման նախագիծն ու հայտը և Հայաստանի Հանրապետության էկոնոմիկայի նախարարություն ներկայացնում դիրքորոշում նախագծի և հայտի (այդ թվում՝ ծրագիրը) վերաբերյալ, իսկ 18-րդ կետի համաձայն՝ Հայաստանի Հանրապետության էկոնոմիկայի նախարարությունը երեք աշխատանքային օրվա ընթացքում, ամփոփելով մարմինների դիրքորոշումները, որոշման նախագիծը ներկայացնում է Հայաստանի Հանրապետության վարչապետի աշխատակազմ, ուստի վերոհիշյալ կարգավորումների համատեքստում հիշյալ ենթակետուվ նախատեսված ներմուծման սկզբնաժամկետի փոփոխությունը չի բխում Հավելվածի հիշյալ կետերի պահանջներից: Միաժամանակ հայտնում ենք, որ Նախագծի 1-ին կետի 5-րդ ենթակետով նախատեսված լրացման վերաբերյալ Նախագծի ընդունման հիմնավորման մեջ որևէ դրույթ նախատեսված չէ:
 4.Նախագծի 1-ին կետի 7-րդ ենթակետով նախատեսված լրացման անհրաժեշտությունը բացակայում է, քանի որ Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ նախագծերը, այդ թվում նաև ոչ նորմատիվ բնույթի նախագծերը (բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի) ներկայացնողի կողմից նախապես կարծիքի են ուղարկվում շահագրգիռ մարմիններին և արդարադատության նախարարություն, հետևաբար ՀՀ արդարադատության նախարարությունն մասնակցում է այդ գործընթացին՝ տվյալ Նախագծի վերաբերյալ հիշյալ որոշմամբ նախատեսված ժամկետներում կարծիք ներկայացնելու միջոցով: 
  5.Նախագծի 1-ին կետի 8-րդ ենթակետում «ավելացնել» բառն անհրաժեշտ է փոխարինել «լրացնել» բառով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 3-րդ մասի պահանջները, համաձայն որոնց՝ նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով:
 6.Նախագծի 1-ին կետի 9-րդ ենթակետում «ավելացնել» բառն անհրաժեշտ է փոխարինել «լրացնել նոր նախադասություն՝ հետևյալ բովանդակությամբ» բառերով և հանել «բառերը» բառը:
 7. Նախագծի 1-ին կետի 12-րդ ենթակետն անհրաժեշտ է խմբագրել՝ հաշվի առնելով Հայաստանի Հանրապետության կառավարության 2005 թվականի սեպտեմբերի 17-ի N 1118-Ն որոշման Հավելվածի 1-ին կետի պահանջները, որոնց համաձայն, տվյալ կարգի իմաստով «անձ» են համարվում Հայաստանի Հանրապետությունում Ըգրանցված իրավաբանական անձինք և Հայաստանի Հանրապետությունում հաշվառված անհատ ձեռնարկատերերը: Նկատի ունենալով վերոհիշյալ կարգավորումը Ձև 3-ի 1-ին տողում «Հայտատուի (կազմակերպության)» բառերն  անհրաժեշտ է փոխարինել «Անձի» բառով:
 8. Նախագծի 2-րդ կետում «հրապարակմանը» բառից առաջ անհրաժեշտ է լրացնել «պաշտոնական» բառը՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասի պահանջները, համաձայն որոնց՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
 9. Հավելվածի վերջին պարբերությունը հստակեցման և խմբագրման կարիք ունի, մասնավորապես՝ «սյունակների պարունակության (տեղեկությունների)» բառերն առաջարկում ենք փոխարինել «սյունակներում նշված տեղեկությունների» բառերով՝ իրենց համապատասխան հոլովաձևերով:
	10. Միևնույն ժամանակ հայտնում ենք, որ Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման (այսուհետ՝ Որոշում)  ընդունման համար որպես լիազորող նորմ (իրավական հիմք) նախաբանում հղում է կատարվում «Եվրասիական տնտեսական միության մասին» պայմանագրի 6-րդ հավելվածի «Միասնական մաքսասակագնային կարգավորման մասին» արձանագրության 4-րդ կետին: 
	Այդ առումով անհրաժեշտ է նկատի ունենալ Հայաստանի Հանրապետության Սահմանադրության 6-րդ հոդվածի 2-րդ մասի դրույթները, որոնց համաձայն՝ Սահմանադրությամբ նախատեսված մարմինները Սահմանադրության և օրենքների հիման վրա և դրանց իրականացումն ապահովելու նպատակով կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Այսինքն՝ ենթաօրենսդրական նորմատիվ ակտեր կարող են ընդունել միայն Սահմանադրությամբ նախատեսված մարմինները և միայն օրենքով հստակ նախատեսված դեպքերում: Այդ առումով Որոշումն անհրաժեշտ է համապատասխանեցնել է նաև «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջներին, մասնավորապես՝ համապատասխան Որոշման նախաբանում հղում կատարելով օրենսդրական ակտով ամրագրված համապատասխան  լիազորող նորմին:  

	Ընդունվել է։





Ընդունվել է։

Չի ընդունվել։ 15-րդ, 16-րդ և 17-րդ կետերը վերաբերում են հայտի ուսումնասիրության գործընթացի և ապրանքների ներմուծման սկզբնաժամկետի հետ որևէ առնչություն չունեն, հետևաբար ներմուծման սկզբնաժամկետի հետ կապված որևէ հիշատակում այդ կետերում նպատակահարմար չէ։ Ինչ վերաբերում է նախագծով սկզբնաժամկետ ներկայացված դրույթին, ապա այն սահմանվել է՝ հետապնդելով նպատակ, որ եթե արտոնության տրամադրման համապատասխան որոշումը ընդունվի ավելի ուշ քան ծրագրով նախատեսված ապրանքները հատել են ՀՀ սահմանը ապա արտոնությունը տարածվի նաև այդ ապրանքների վրա։











Ընդունվել է։

Ընդունվել է։






Ընդունվել է։



Ընդունվել է։

	4․ ՀՀ վարչապետի աշխատակազմի իրավաբանական վարչություն
	02-05-2022թ․

	
	N 02/16.9/13688-2022

	1. Նախագծի 1-ին կետի 5-րդ ենթակետի համաձայն՝ ներմուծման սկզբնաժամկետը չի կարող լինել ավելի շուտ, քան հայտը ՀՀ էկոնոմիկայի նախարարություն ներկայացման հաջորդ օրը։ Նշված դրույթով, ըստ էության, հնարավորություն է տրվում ապրանք ներմուծել, այն դեպքում, երբ դեռևս առկա չէ կառավարության համապատասխան որոշումը: Այդպիսի կարգավորման նախատեսումը ծանրակշիռ հիմնավորման կարիք ունի՝ հաշվի առնելով Կառավարության աշխատակարգի 20-րդ կետի 2-րդ ենթակետը:
	[bookmark: _Hlk103163962][bookmark: _Hlk103163268]Ընդունվել է։ Հիմնավորումը լրամշակվել է մասնավորապես՝ ինչ վերաբերում է նախագծով առաջարկվող «ապրանքների ներմուծման սկզբնաժամկետը չի կարող լինել ավելի շուտ, քան հայտը ՀՀ էկոնոմիկայի նախարարություն ներկայացման հաջորդ օրը» դրույթին, ապա հաշվի առնելով, որ ընկերությունները դիմում են արտոնության տրամադրման համար ՀՀ կառավարության որոշմամբ սահմանված ընթացակարգերով և ժամկետներում, սակայն որոշ դեպքերում ապրանքները ՀՀ են ներմուծվում ավելի շուտ քան ընդունվում է Կառավարության համապատասխան որոշումը, հետևաբար, ներկայիս գործող կարգավորումով, այդ ապրանքների վրա հնարավոր չի լինում կիրառել տրամադրված արտոնությունը։ Նախագծով առաջարկվող դրույթը հնարավորություն կտա կիրառել արտոնությունը նաև այն ապրանքների վրա, որոնք ՀՀ են ներմուծվել ավելի շուտ քան համապատասխան որոշման ընդունումը, բայց ոչ ավելի շուտ քան ընկերությունների կողմից հայտ ներկայացնելը։


	5․ Ֆինանսատնտեսական նախարարական կոմիտեի նիստի արձանագրություն 

	27-06-2022թ

	
	N ԿԱ/179-2022

	1) Վարչապետի աշխատակազմի ղեկավարի տեղակալ Սարգիս Թորոսյանի առաջարկությանը համապատասխան կքննարկվեն մինչև Կառավարության կողմից ներմուծման մաքսատուրքից ազատելու որոշման ընդունումը ներմուծված ապրանքների մասով ներմուծման մաքսատուրքից ազատելու արտոնության տրամադրման նպատակահարմարության հարցերը. 












2) Վարչապետի աշխատակազմի ղեկավարի տեղակալ Բագրատ Բադալյանի առաջարկությանը համապատասխան կքննարկվի Արդարադատության նախարարության հետ փաստաթղթաշրջանառության հարցը Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշմամբ սահմանված կարգով մյուս շահագրգիռ մարմինների համար նախատեսված ժամկետներում նաև Արդարադատության նախարարության կարծիքը ստանալու նպատակով, որպեսի հնարավոր լիինի պահպանել արտոնություն տրամադրելու վերաբերյալ կառավարության կողմից որոշման ընդունման համար սահմանված ժամկետները: 
3) Կքննարկվի ներդրումային ծրագրի իրականացման ընթացքում ոչ օրինապահ վարքագիծ դրսևորած հարկատուների համար արտոնության վերացման և /կամ դադարեցման համապատասխան մեխանիզմների ներդրման հարցը: 1. Առաջարկել Էկոնոմիկայի նախարար Վահան Քերոբյանին Ֆինանսների նախարար Տիգրան Խաչատրյանի առաջարկությանը համապատասխան ուսումնասիրել ոչ օրինապահ վարքագիծ դրսևորած հարկատուների համար ընդունված աջակցման ծրագրերը՝ հետագայում նմանատիպ ծրագրերի համար մեկ միասնական մոտեցում որդեգրելու նպատակով:
	Նշված նախագծով նախատեսված չէ դրույթ, որ ներմուծված ապրանքների նկատմամբ կարող է կիրառվել մաքսատուրքից ազատման արտոնություն, նախքան ՀՀ կառավարության համապատասխան որոշման ընդունումը։
[bookmark: _GoBack]Նախագծի 5-րդ կետով առաջարկվում է Որոշման 12-րդ կետում սահմանել դրույթ, որ ընկերության կողմից հայտը ներկայացնելուց հետո ներմուծված ապրանքների մասով կկիրառվի արտոնություն, եթե Կառավարությունը այդ ներմուծումից հետո կընդունի արտոնության տրամադրման համապատասխան որոշում։ Նշված դրույթի նպատակն է կարգավորել այն դեպքերը, երբ ապրանքները ՀՀ են ներմուծվում ավելի վաղ, քան համապատասխան Կառավարության որոշման ընդունումը։

Ընդունվել է։








Ընդունվել է ի գիտություն։ 
Առաջարկը քննարկման փուլում է։



